
Самаранка 
«А вы Божая ніва, Божая будова. Я, па дадзенай

мне ад Бога мілаце, як мудры будаўнік, заклаў падмурак,
а другі будуе на ім: але кожны ўважай, як будуе. Бо

ніхто не можа закласці іншага падмурка, акрамя
закладзенага, які ёсць Ісус Хрыстос. Хіба вы не ведаеце,
што вы храм Божы, і Дух Божы жыве ў вас? Калі хто

абкрадзе святыню Божую, таго пакарае Бог, бо
святыня – Божая святыня;і гэтая святыня -вы.»

(1Кор 3.9-11.16-17)

Прывітанне, Маладая Правадніца!

Ты  стаіш на пачатку  дарогі (чырвоная  галіна)  і
прагнеш служыць іншым, бо толькі так можна застацца ў
скаўтынгу пасля выйсця са звязу. Ты хочаш даваць сябе,
хоць яшчэ, магчыма, не ведаеш, што ты можаш даць  і як
гэта зрабіць.  Але не хвалюйся.  На гэтай Дарозе,  на
кожным новым яе этапе – жоўтым, зялёным і чырвоным –
будуць з табой асобы (  шэф каманды маладых правадніц,
шэф вогнішча, правадніцы з твайго вогнішча, маці дарогі,
духоўны кіраўнік), якім ты зможаш давяраць, якія стануць
для цябе падтрымкай, дапамогуць табе даведацца, у чым
заключаецца  тваё  служэнне.  Будзь  упэўнена,  што не
застанешся сам насам са сваімі пытаннямі і сумненнямі.

1



У звязе ты вучылася гуляючы, а цяпер надышоў час,
каб угледзецца  ў сябе.  Каб тваё  служэнне  адбывалася
згодна  з  тваімі талентамі,  магчымасцямі,  ты павінна
найперш зазірнуць у свой унутраны свет, захапіцца сабою,
а таксама ўбачыць,  што можна выправіць,  над чым трэба
працаваць,  як сабой кіраваць,  каб сапраўды “быць для
іншых”. Этап, які ты пачынаеш,  вельмі важны для цябе,
для твайго жыцця.  Ты будзеш змагацца за сябе,  за  сваё
сэрца,  каб стаць лепшай,  і гэта напэўна прынясе плён  ў
будучыні.

Сляды,  якія ты будзеш пакідаць у сваім жыцці,
пазначаць тваю ўласную дарогу.

Полымя, распаленае ў цішыні сэрца, асвеціць тваю
Дарогу.

Камяні,  якія  пакладзеш  адзін  на  адзін,  стануць
падмуркам твайго Дому.

Дарога  правадніцы  да  “Fiat”  складаецца  з  трох
сцежак: веры, надзеі і любові. Яны адкрыюць перад табою
прыгажосць і вартасць твайго служэння.

Жоўтая сцежка – гэта шлях радасці, час “закладання
падмурку”, гэта радасць ад пачатку будоўлі.

«Кожны, хто прыходзіць да Мяне і слухае словы
Мае  і  выконвае  іх,  скажу  вам,  на  каго  падобны:  ён

2



падобны  на  чалавека,  што  будуе  дом,  які  капаў,
паглыбіўся  і  заклаў  падмурак  на  камені,  таму,  калі
сталася паводка, і вада націснула на гэты дом, дык не
магла пахіснуць яго, бо ён пастаўлены быў на камені.» 

(Лк 6, 47-48)

Не бойся! З захапленнем бяры жыццё ў свае рукі і
вучыся ім кіраваць. Шукай Дарогу, якую Пан падрыхтаваў
для цябе і карыстайся дапамогай людзей, якія побач, каб
не заблукаць. 

Адвагі!

Скаўтынг
 « …Малодшыя глядзяць на цябе: той, хто хоча

жыць паводле нашых ідэалаў, сам павінен быць іх
жывым вобразам»

(Прызначэнне шэфа)

Скаўтынг – гэта перадусім служэнне іншым. Можа,
была ваўчком ці скаўткай і штосьці ведаеш пра скаўтынг,
а магчыма, ты сустрэлася з гэтым паняццем упершыню.

Што такое скаўтынг?

Гэта  методыка  нацэлена  на  ўсяго  чалавека,  яго
духоўнае  і  фізічнае  развіццё.  Існуе  пяць  мэтаў,  да  якіх
імкнёмся:  Бог,  здароўе,  характар,  служэнне,

практычныя  ўменні. Скаўтынг  дапамагае  здабыць
уменні,  прыдатныя  ў  жыцці,  але  перш  за  ўсё  вучыць
ПРЫНЦЫПАМ,  якімі  трэба  кіравацца  ў  жыцці.  Такім
прынцыпам з’яўляецца Скаўцкае Права – права нашага
жыцця. Ваўчкі  і  скаўткі  адкрываюць  яго  праз  забавы  і
гульні.  Ты  –  правадніца-  павінна  разумець,  што  тваё
служэнне будзе звязана з цяжкасцямі. 

Гэта  вельмі  адказнае  заданне.  Але  памятай,  што
ніхто  не  патрабуе  ад  цябе  быць  дасканалай  заўсёды  і
ўсюды.  Аднак  ты  ў  дарозе  да  яе  –  у  тым  ліку  праз
падзенні.  Асобы,  якія  будуць  табе  давераны,  будуць
назіраць за табой і таму твой асноўны абавязак- гэта тваё
асабістае фарміраванне.

Што важна?

Зробім аналіз на падставе трох скаўцкіх цнотаў:

ШЧЫРАСЦЬ

Ты павінна адказаць на пытанне: ці хочаш ты жыць
у праўдзе?

Езус  сказаў:  “Пазнаеце  праўду  і  праўда  вызваліць
вас.”

Што гэта значыць для мяне?

Ці заўсёды я шчырая перад Богам?

Ці стаю перад Ім у праўдзе (што таксама абазначае
здольнасць гаварыць Яму пра свае недахопы, напрыклад,
падчас споведзі )?

Ці  шчыра я стаўлюся да іншых людзей?

Ці  абгаворваю  людзей  за  іх  плячыма?  Ці  ўмею
сказаць ім, што думаю пра іх паводзіны, калі ведаю, што
яны дрэнныя?

А  калі  згрэшыць  супраць  цябе  брат  твой,  ідзі  і
выкрый яго паміж табою і  ім адным; калі  паслухаецца
цябе, дык здабыў ты брата твайго Мц 18,15

Аднак  маю  заўвагу  заўсёды  павінна  выказваць  з
любоўю да чалавека.  

Ці   шчырая  я  сама  перад  сабой?  Ці  аб’ектыўна
ацэньваю  свае  паводзіны?  Ці  здольна  прызнаць  сваю
памылку? Ці ўмею сказаць “прабач”?

Праз  шчырасць  здабываеш  давер  іншых,  а  ў
скаўтынгу давер – асноўнае.

АХВЯРНАСЦЬ

Становячыся  на  жоўты шлях, распачынаеш дарогу
да  “Fiat”.  Ты  павінна  ўсведамляць,  што  гэта  дарога
служення  іншым  людзям .  Служэнне  будзе  радасным,
але будзе і шмат цяжкасцяў. Магчыма, не заўсёды захочаш
ісці на вандроўку або рыхтаваць сход для Божых каровак

ці  скаўтак,  але  жыццё  правадніцы-  гэта  ахвяраванне
свайго часу, думак, а перад усім свайго сэрца.

Не  раз  табе  будзе  цяжка  выбраць  паміж  рознымі
абавязкамі. Аднак заўсёды ў цэнтры павінен стаяць другі
чалавек. І калі ты будзеш выбіраць, то заўсёбы выбірай
чалавека, які патрабуе тваёй дапамогі.

ЧЫСЦІНЯ

Чысціня мае розныя  абліччы. Адкажы на пытанні:

Ці  чыстыя  інтэнцыі,  якімі  я  кіруюся?  Ці  не
адольваюць мяне пыха і эгаізм?

Ці  не  брыдкаслоўлю?  Ці  не  мае  мая  мова
вульгарызмаў?

Ці чыстае маё каханне да хлопца; ці не кіруе мной
юрлівасць ці пажадлівасць?

Адным з аспектаў тваёй чысціні з’яўляецца клопат
пра чысціню іншых, найперш мужчын. Ці твая вопратка і
паводзіны не спакушаюць мужчын да грэху? 

Гэта  вельмі  важна,  асабліва  цяпер,  калі  людзі
блытаюць  каханне  з  пажадлівасцю.  А  вопратка  многіх
жанчын  часта  не  адпавядае  норме:  вельмі  абцягвае
постаць,  адкрывае  грудзі,  адкрывае  сцёгны,  проста
нясціплая.

Рэцэпт скаўцкага жыцця просты, але гэта не значыць
лёгкі. Калі будзеш верная свайму прырачэнню, тваё жыццё
будзе прыгожым, простым і правільным.

Усё гэта ёсць ў скаўтынгу.

Ведаеш, кім ты павінна быць:

-  дзяўчынай  сціплай  і  моцнай,  спраўнай  і
радаснай.

Ведаеш, кім ты павінна стаць у будучыні:

- жанчынай сціплай і моцнай, спраўнай і годнай.

Ведаеш гэта і гэтага хочаш!

                                                 ( Кніга яшчаркі)

Духоўнасць
«Што такое маладосць? Маладосць - гэта не

толькі пэўны перыяд чалавечага жыцця, адпаведны
пэўнай колькасці гадоў, але разам з тым - гэта час,

дадзены кожнаму чалавеку і адначасова зададзены яму
Провідам. У гэты час ён шукае адказу на галоўныя

пытанні, як юнак з Евангелля; шукае не толькі сэнсу
жыцця, але і канкрэтнага плану, паводле якога ён можа

пачаць будаваць сваё жыццё. І менавіта гэта -
найбольш істотная рыса маладосці.» 

(Ян Павел ІІ, “Пераступіць парог надзеі”)

У  Евангеллі  ад  Мацвея  чытаем,  што  толькі  дом
пабудаваны на скале не разбурыцца, у адрозненні ад дому,
пабудаванага на пяску.

Дык вось,  кожны,  хто  слухае  гэтыя  словы  Мае  і
выконвае  іх,  прыпадобніцца  да  мужа  разумнага,  які
збудаваў свой дом на камені;

І паліўся дождж, і разліліся рэкі, і падзьмулі вятры,
і рынуліся на той дом; і ён не ўпаў, бо быў пастаўдены на
камені.

А  кожны,  хто  слухае  гэтыя  словы  Мае  і  не
выконвае іх,прыпадобніцца да мужа неразважлівага, які
паставіў свой дом на пяску;

І паліўся дождж, і разліліся рэкі, і падзьмулі вятры,
і налеглі на дом той; і ён ўпаў, і было падзенне яго вялікае.
(.Мц 7,24-27)

На  якім  падмурку  ты  хочаш  пабудаваць  дом
свайго жыцця?

Ты пахрышчана, ты хрысціянка!

Святы  Хрост—гэта  аснова  ўсяго  хрысціянскага
жыцця,  вароты  жыцця  ў  Духу  і  дзверы,  якія
адкрываюць  доступ  да  іншых  Сакрамэнтаў.  Праз
Хрост мы вызваляемся ад граху і нараджаемся як дзеці

10



Божыя,мы становімся членамі Хрыста, увасобленымі ў
Касцёл,  і  ўдзельнікамі  Яго  місіі:"Хрост—Сакрамэнт
адраджэння  вадой  і  ў  слове”.
(ККК 1213)

Ці  задумвалася  ты,  як  гэты сакрамэнт  уплываў  на
тваё жыццё да гэтага часу?

Есць  шмат  людзей,  якія  нават  у  сталым  узросце
яшчэ не ахрышчаны. Твае бацькі прасілі хросту для цябе,
калі  ты была  яшчэ  немаўляткам.  Тады ты стала  Божым
Дзіцём. Ці ўдзячна ты ім за гэта?

Ты прынесла прысягу, прыняла Прынцыпы і Права.
Ты правадніца.

Нядаўна  ты  прамовіла  словы,  якія  назаўсёды
пакінулі след у тваёй душы:

На мой  гонар,  з  Божай ласкай,  прыракаю ўсім
жыццём служыць Богу, Касцёлу, маёй Бацькаўшчыне і
хрысціянскай Еўропе, дапамагаць бліжняму ў кожнай
патрэбе і прытрымлівацца Скаўцкага Права.

Пакрысе ўваходзіш у дарослае жыццё. Прыйшоў час
задумацца, наколькі гэтыя словы прысутныя ў тваім жыцці
– “тут і цяпер”.

Ці  сапраўды  кожны  дзень  адказваеш  на  заклік  да
служэння?

Ці  з  пакораю  і  даверам  прымаеш  заданні,  якія
ставяць перад табою людзі, пастаўленыя над табою?

Ці  дапамагаеш  усім,  якія  патрабуюць  тваёй
дапамогі, а не толькі прыемным і мілым?

Скаўтка – дачка хрысціянства – ганарыцца сваёй
верай; сумленна працуе,  каб усталяваць Валадарства
Хрыста ўва ўсім сваім жыцці і навакольным свеце.

Вось праграма жыцця!

Права – гэта дарога,  якая вядзе да дасканаласці ва
ўсім,  што важна.  Служыш Богу,  служачы Касцёлу.  Твая
вера трывалая і сталая. 

Ганарышся  сваёй  верай.  Ты  хрысціянка  заўсёды  і
ўсюды.

Працуеш, каб усталяваць Валадарства Хрыста ў
сваім жыцці: прагнеш Бога і сведчыш пра Яго ў свеце,
які цябе акаляе. 

Мы  з’яўляемся  прыладамі  ў  руках  Бога  –
Стварыцеля. Толькі дзякуючы Яго ласцы, можам “быць” і
“дзейнічаць”. Бог мае індывідуальны і цудоўны план для
кожнай з нас. Памятай пра гэта, калі ствараеш свой план і
стараешся яго рэалізаваць. Слухай Божы голас!

Малітва   для  мяне  -  узнясенне  сэрца,  просты
позірк у бок неба, вокліч удзячнасці і любові ў цярпенні і
ў радасці.

                   Св. Тэрэза ад Дзіцяткі Езуса

Малітва - гэта ўзнясенне душы да Бога  ці просьба
ў патрэбе. 

                            Св. Ян Дамаскін

Гэтыя цытаты раскрываюць два погляды на малітву.
Паўтараецца  толькі  сцвярджэнне,  што  малітва  –  гэта
“ўзнясенне”. Яе асновай з’яўляецца пакора, якая паказвае
гатоўнасць безумоўна пагадзіцца з гэтым дарам.

Цуд  малітвы  выяўляецца  ля  студні,  да  якой  мы
прыходзім шукаць жывой вады.  Там Хрыстус выходзіць
нам насустрач. Ён першы шукае нас і просіць у нас вады.
Гэта сустрэча Божага і нашага жадання.

Прапановы пастаноў:

Як выглядае твая асабістая малітва?

Ці знайшла ты ў сабе  жаданне маліцца? Ці, можа,
твая малітва асацыіруецца ў цябе са штодзённым ранішнім
і вечэрнім “адгаворваннем” малітвы?

Як ты рыхтуешся да малітвы – сустрэчы з жывым
Богам?

– Адшукай і спазнай розныя формы малітвы. Знайдзі
сярод іх сваю любімую.

Ты  –  правадніца,  і  таму  павінна  знайсці  час  на
“Гадзіну Святла”. Час, у якім “выключаеш” штодзённасць,
каб радавацца і чэрпаць з крыніцы. 

*  Важна,  каб  ты  разумна  падабрала  тэксты  для
разважанняў.  Няхай  асновай  будзе  Святое  Пісанне.
Найлепш, калі гэта будзе Евангелле з дня. Канечне ж, гэта
можа  быць  і  фрагмент  з  добрай  кніжкі  ці  гатовыя
разважанні.

–  Свае  пастановы,  думкі  запісвай  у  Сшытак
Правадніцы.  Гэта  дапаможа  табе  ўбачыць,  ці  ідзеш  ты
наперад, ці стаіш на месцы.

У спазнанні сябе, у адкрыцці багацця сваіх жаданняў
і  пачуццяў,  у  фарміраванні  і  ўмацаванні  сваёй  веры,   у
пераадольванні  цяжкіх  этапаў  і  споведзі  табе  будзе
спадарожнічаць духоўны кіраўнік.

Жоўты шлях – момант, у якім ты  пачынаеш пошукі.
Адкрый сябе для ласкі, маліся, слухай, назірай, а Пан Бог
паставіць перад табой адпаведную асобу. 

Ты  –  хрысціянка,  якая  развіваецца,  гатуешся
прыняць  ці  прыняла  сакрамант  бежмавання.  Гэта
сакрамант,  у  якім  ты  адкрыла  дзверы  свайго  сэрца  для
дароў Духа Святога.

Ці  карыстаешся  гэтымі  дарамі?  Ці  спрабавала  ты
адкрыць Духа Святога як адну з Асоб Святой Тройцы?

Вы  павінны  патрабаваць  ад  сябе,  нават  калі
другія не патрабуюць ад вас. (Ян Павел II)

Чытанні:

– Тамаш Кемпійскі. Пра наследаванне Хрысту.

– Тэрэза Малая. Жоўты сшытак.

Асоба
Ты   адзіная і непаўторная. Ці ты ўсведамляеш гэта?

А  калі  ўсведамляеш,  гэта  вельмі  добра.  Гэта
ўсведамленне – не пыха. Тое, якая ты ёсць, заслуга Пана
Бога, які цябе такой стварыў. Таму нармальнай з’яўляецца
ўдзячнасць за тое, што Ён табе даў.    

Дзякую Табе, што Ты мяне так цудоўна стварыў,
варта захаплення Твае справы... (Пс 139)

Так  сталася,  што  ты   цудоўна   і  непаўторна
створана , і таму павінна паклапаціцца аб сваім развіцці.
Ты  можаш  абаперціся  на  розныя  аўтарытэты,  узоры,
пункты гледжання, каб ніколі не  спыняцца ў працы над

сабой, каб не дазволіць сабе адпачыць. Бо інакш змарнуеш
дары, якімі шчодра адарыў цябе Пан Бог.

Старайся як архітэктар, які рыхтуе план дому, добра
спланаваць  сваё  жыццё,  сваю  асобу.  Не  спыняйся  і
задумвайся. Як хочаш, каб выглядала тваё жыццё? Якімі
матэрыяламі хочаш яго будаваць ? Калі  ты ўжо  ведаеш
гэта,  падумай,  колькі  табе  можа  спатрэбіцца  тых
матэрыялаў?

Памятай пра тое, што:

ВОЛЯ

Неабходна  для  фарміравання  тваёй  асобы.  Гэта
здольнасць  рабіць  выбар,  як  маленькі,  так  і  вялікі.  Гэта
штодзённая  пастаноўка  перад  сабой  большых і  меншых
патрабаванняў.  Напрыклад тое,  што ты магла зрабіць на
наступным  тыдні,  зрабі  цяпер,  бо  маеш  час  на  гэта.
Выхоўвай  сваю  волю,  бо  з  выхавання  волі  пачынаецца
выхаванне самой сябе.

РОЗУМ

Развівай свой розум – інтэлект. Гэта дазволіць табе
пранікліва  глядзець  на  свет  і  з  розных бакоў  ацэньваць
сітуацыі  твайго  жыцця.  Чытай  унікліва,  выхоўвай
аб’ектыўнае, рацыянальнае мысленне.

Калі  твой  розум  будзе  “працаваць”  добра,  то
зможаш кіраваць сваёй воляй.  Розум і воля ствараюць такі
дуэт, які будзе  фарміраваць тваю асобу.     

ДЗЕЯННЕ

Разлічвай  сілы  на  выкананне  задуманага!  Не
дазваляй сабе  працы для самой працы. У тым, што робіш,
будзь сумленнай і сістэматычнай. Задумвайся пра чысціню
сваіх  інтэнцый,  калі  выконваеш  якое-небудзь  заданне.
Тваё  жыццё цячэ  ў  розных вымярэннях:  дом,  служэнне,
сябры,  малітва,  праца  над  сабой.  Пільнуй,  каб  панавала
паміж імі гармонія, каб адно не выключала другое, каб на
ўсё заўсёды табе хапала часу. 

Калі можаш быць зорачкай на небе, 

Будзь зорачкай на небе.

Калі не можаш быть гэтай зорачкай,

Будзь агнём на пагорку,

Калі не можаш быць агнём на пагорку,

Будзь лямпай ў хаце.  (Л. Эліот)

Адкажы на пытанні:

– Ці ўмееш рабіць складаны выбар?

– Ці ўмееш гаварыць “не”, калі хтосьці прапаноўвае
табе рэчы,   не згодныя з тваімі перакананнямі?

– Ці ўмееш планаваць свой час?

– Ці дбаеш пра чысціню сваіх інтэнцый?

– Ці маеш якія-небудзь захапленні?

– Ці чытаеш кнігі, якія развіваюць твой інтэлект?

– Ці есць у тваім жыцці раўнавага?

–  Ці,  засяроджваючыся  на  якіх-небудзь  важных
справах, не забываеш пра іншыя, не менш важныя?

– Які ў цябе план фарміравання сваёй асобы?

Прапановы пастаноў:

– Плануй свой час так, каб умела выкарыстаць час
на тое, што важнае і патрэбнае.

– Падумай, чаго патрабуе ад цябе той факт, што ты
правадніца?

–  Заплануй,  што  можаш почытаць,  у  якіх  гуртках
удзельнічаць,  каб  развіваць  свой  інтэлект.  Прымі
пастанову, выберы і сістэматычна яе рэалізуй.

– Памятай аб малітве.

– Разлічвай свае  сілы,  не будзь  да сябе  празмерна
паблажлівай. Не бойся   выкліку. Бярыся за заданні, якія

здаюцца цяжкімі, але дапамогуць табе ў развіцці. Таксама
памятай  :  не  варта  браць  на  сябе  многа  абавязкаў,  бо
ніводнага не зробіш добра. А гэта дрэнна.

Чытанні:

– Хосемари́я Эскрива́ де Балаге́р. Дорога.

Здароўе
З’яўляешся такой, якая ты ёсць – з доўгім носам ці

кірпатым, з блакітнымі вачамі ці з карымі, з кучаравымі
валасамі ці прамымі, поўная ці тоненькая, як бярозка...

Не думай пра тое, што табе не падабаецца ў тваім
выглядзе, але старайся дбаць пра тое, што найлепшае, каб
на  цябе  было прыемна  глядзець  і  бавіць  з  табой  час  (з
чалавекам, які ў згодзе з самім сабой, лягчэй жыць).

Не пагарджай сваёй жаноцкасцю: тым, што яна нясе
ў сабе. Прыйдзе дзень, калі  з радасцю падорыш яе таму,
каго пакахаеш. Чакаючы гэтага,  клапаціся пра сваё цела,
будучую калыску твайго дзіцяці.  Клапаціся  пра тое,  каб
тваё  цела  не  спакушала  іншых,  не  стварала  маральных
праблем,  асабліва  праз  тое,  што  празмерна  аголена  і
выстаўлена на паказ.

Павінна разумець патрэбу клопату пра сваё здароўе.
Ад  яго  ў  вялікай  ступені  залежыць  твая  праца,  твая
будучая сям’я, тваё месца ў грамадстве.

Паняцце  здароўя  датычыць  не  толькі  твайго
фізічнага  стану.  Маеш  яшчэ  душу!  Думаючы  пра  сваё
здароўе, павінна звярнуць увагу на тры моманты :

– тваё фізічнае здароўе і знешні выгляд;

–  твая  цнатлівасць  і,  што  звязана  з  гэтым,  твая
жаноцкасць;

– твой лад жыцця і маральнае здароўе.

  Адкажы на пытанні:

– Ці  памятаеш  пра  сваю  годнасць?  Годнасць
жанчыны,  сястры,  а  ў  будучым,  магчыма,  жонкі  і  маці?
Будзь  прыгожай!  Прыгожай  знешне  і  ўнутрана.  Узорам
для  цябе  няхай  будзе  Марыя.  Яна   пакажа  табе  дарогу
сапраўднай прыгажосці.  Даверся Ёй!

– Ці пастаянна адкрываеш у сабе жаночыя таленты,
каб  служыць?  Памятай,  што  твая  жаноцкасць-  гэта
штосьці незвычайнае і ні на што не падобнае.

– Як жанчына маеш незвычайны дар: дар стварэння
атмасферы.  Якая  атмасфера  ствараецца  вакол  цябе?  Ці
поўная  яна  любові  і  спакою,  ці,  наадварот,  злосці  і
нязгоды?

– Ці  жывеш у гармоніі  з  рытмам свайго цела і  ці
прыслуховываешся  да  свайго  эмоцыанальнага  стану;
фізіялагічных  зменаў  у  арганізме?  Ці  вучышся
распазнаваць  свой  менструальны  цыкл?    Замеры
тэмпературы, назіранні за  сваім целам -  гэта сапраўдная
скарбніца ведаў пра сябе і свой арганізм.

Ці  не  ведаеце,  што  целы  вашыя-  храм  Духа
Святога, Які ў вас жыве, Якога маеце вы ад Бога, і вы
не  належыце  сабе?  Бо  вы  куплены  дарагою  цаной.
Таму ўслаўляйце Бога і ў целах вашых, якія- Божыя.

                                                    1 Кар 6, 19-20

Прапановы пастаноў:

Пазнай сваё цела, каб яго шанаваць. У тваім узросце
яшчэ цяжка сказаць, якім будзе ў будучым тваё здароў’е. 

Клапаціся, каб хапала часу для сну і адпачынку, бо
гэта аднолькава патрэбна і для аднаўлення фізічных сіх і

23



для  псіхічнай  раўнавагі.  Стомленасць  –  гэта  знак,  якім
нельга пагарджаць. Пагадзіся, што ўсяго не зробіш, нават
калі вельмі хочаш.

Звярні  ўвагу  на  тое,  як  адпачываеш,  няхай  твой
адпачынак будзе здаровым і разумным. Займайся спортам
на  свежым  паветры.  Каб  жыць,  твае  мышцы  павінны
працаваць.

Клапаціся пра здароўе іншых.

Стварыў Бог  чалавека  на  сваё  падабенства,  на
падабенства  Бога  яго  стварыў,  стварыў  мужчыну  і
жанчыну.

                        Бц. 1.27

Ці  ведаеш свой  менструальны цыкл?  Можа,  трэба
звярнуць на сябе больш увагі і ведаць, чаму некаторыя дні
цяжкія, а ў іншыя свет выглядае больш каляровым. Веды
пра  сябе  заўсёды  патрэбныя  і  дапамагаюць  у
штодзённасці. 

Не  забывайся,  што  сексуальноць  –  гэта  мова
кахання, каб змагчы выразіць яе ў поўнай меры і праўдзіва
ў сужэнстве ці іншым пакліканні. Будзь цярплівай і будуй
сваё  жыццё на тым, што трывалае. Падрыхтуйся таксама

праз погляд на дзіця,  якое,  магчыма,  у будучым будзеш
насіць пад сэрцам. Гэта ўсё варта зведаць ужо цяпер.

    

Твой спосаб быцця:

Нас  ацэньваюць  па  знешнім  выглядзе.  Гэта  ў
большай ці ў меншай ступені гаворыць нам, якія мы ёсць.
Наш выгляд, стыль адзення паказваюць ці ўмеем валодаць
сабой – і душой, і  целам.

Стыль адзення часта раскрывае характар асобы. На
стыль уплывае і ўражлівасць душы. Прастата, спантанасць
слоў і дзеянняў таксама характарызуюць твой стыль.

Будзь чыстай і акуратнай для сябе і для іншых: тваёй
сям’і,  твайго  асяродку,  тых,  хто  з  табой  працуе,  для
сяброў. Няхай на цябе будзе прыемна глядзець.

Адкрый,  што для цябе добра,  знайдзі  колеры, якія
падыходзяць табе. Не насі абы-што, толькі таму, што такая
мода. Пастарайся знайсці такое ўбранне,  якое падкрэсліць
прыгажосць  твайго  цела.  Не  ўсе  могуць  насіць  задужа
кароткія або доўгія спадніцы. А макіяж існуе для таго, каб
падкрэсліць натуральную прыгажосць твайго твару,  а не
для таго, каб яе схаваць.

Не блытай какетства з жаноцкасцю. Не забывай, што
хоць і маеш права, нават абавязак, добра выглядаць, маеш
добрую  фігуру,  але  не  маеш  права  абуральна  звяртаць

увагу  хлопцаў  на  сваё  цела.  Сапраўды,  чароўнасць  ў
натуральнасці і сціпласці.

Сям’я
Што такое сям’я?

     Сям’я гэта:

–  Месца,  дзе  адкрываецца  чалавечнасць,  калі
мужчына дапаўняе жанчыну. Іх адзінства гэта фундамент і
аснова сям’і, а іх  шчасце ў  здольнасці перадаваць жыццё
“двое ў адным”.

–  Месца  выхавання  дзяцей,  навука  біялагічнага,
культурнага,  грамадскага,  духоўнага  жыцця.  Менавіта  ў
сям’і  адбываецца  першы  кантакт  са  светам  і  іншымі
людзьмі.

–  Месца,  дзе  раскрываюцца  і  атрымліваюцца
матэрыяльныя,  культурныя,  агульначалавечыя
каштоўнасці.

– Месца, у якім вучымся любові, павазе і адказнасці.

–  Месца,  у  якім  атрымліваем  досвед  шчасця,
дадзенага Духам Святым, каб выпраменьваць яго.

–  Натуральны  асяродак,  у  якім  развіваецца  асоба
чалавека, схаванка, дзе сціхаюць буры жыцця.

– Месца, дзе сустракаецца некалькі пакаленняў, якія
памагаюць адно аднаму спалучыць права асобы  з іншымі
патрабаваннямі грамадскага жыцця, становіцца падмуркам
грамадства.

– Першае і найбольш жывое месца чалавечнасці.

Тое, чаму навучышся ў сваёй сям’і, выкарыстаеш у
будучым у сваёй сям’і,  гэта будуць рэчы, якія шануеш і
цэніш,  але  гэта  будуць  таксама  рэчы,  якія  некалі  не
падабаліся  табе  ў  тваім  доме.  Акрамя  “пасагу”,  які
атрымаеш у  выгляде  вопыту сям’і  мамы і  таты,  у  сваю
ўласную  сям’ю  возьмеш  тое,  што  ўдасца  “збудаваць”
цяпер. Таму трэба выкарыстаць той час, які ў цябе яшчэ
ёсць.  Паспрабуй  спланаваць  кожны  твой  дзень  для
падрыхтоўкі  да  твайго  будучага  сямейнага  жыцця.  Без
розніцы,  ці  твая  будучая  сям’я  –  гэта  муж  і  дзеці,  ці

манаская  супольнасць.  Зрабі  цяпер  усё,  каб  быць
сапраўдым  чалавекам.  Працуй  над  сабой,  фарміруйся,
маліся  аб  будучай  сваёй  сям’і,  прасі  аб  спазнанні  сваёй
жыццёвай дарогі, чытай мудрыя кнігі, якія пашыраць твае
далягляды,  вучыся  гатаваць,  шыць,  прыбіраць,  добра
планаваць  свае  выдаткі,  час,  але  таксама  размаўляць  з
іншымі, наладжваць сувязі, прабачаць сабе і іншым.

Усё гэта табе будзе патрэбна.

Падумай  таксама  пра  тое,  што  можаш  даць  сваім
бацькам  і  родным.  Падтрымлівай  з  імі  адносіны,  не
забывайся  пра  іх,  памятай  пра  тое,  што  абавязкі
правадніцы распачынаюцца ў хаце.

Заданне  правадніцы,  жанчыны  ў  сям’і  і
грамадстве:

– Навучыся адкрываць з захапленнем непаўторнасць
свайго паклікання.

–  Разважай  над  самым  галоўным  пакліканнем
жанчыны ў сям’і: пакліканнем жонкі і маці.

– Усвядомь сабе, што месца жанчыны ў грамадстве
не  абмяжоўваецца  толькі  яе  біялагічнымі  функцыямі;
жанчына мае  вялікія   здольнасці  і  схільнасць,  каб  быць
духоўнай маці.

Мацярынства  –  гэта  не  толькі  фізіялагічны
працэс,  гэта пэўная рэчаіснасць, якая абдымае істоту

жанчыны  цалкам,  жанчыны,  якой  адпавядае
псіхафізічная  структура.  Праз  дар  мацярынства
жанчына  мае  блізкую  сувязь  з  цудам  жыцця,  які
адбываецца  ў  яе  ва  ўлонні.  Гэты  непаўторны,
выключны  кантакт  з  новай  чалавечай  істотай
акрэслівае глыбокую сутнасць жанчыны і тым самым
фарміруе яе адносіны да кожнага іншага чалавека. ся
Таму яна валодае  ўменнем убачыць асобу  ў  мностве
людзей.   Як  напісаў  Ян  Павел  II :  “  Бог  асаблівым
чынам даверыў чалавечае існаванне жанчыне” 

                                                        Ютта Бурграф       

Запытайся ў самой сябе пра сваю сям’ю: 

– Ці твае абавязкі  распачынаюцца дома? Якія гэта
абавязкі?

– Ці размаўляеш са сваімі бацькамі, бавіш з імі свой
час, пастаянна наладжваеш адносіны?

– Ці ўдзельнічаеш у прыгатаванні  святаў?

– Ці выконваеш свае хатнія абавязкі?

–  Ці  памятаеш пра  далёкіх  сваякоў,  пра  дзядуляў,
бабуляў і бацькоў хросных?

– Ці памятаеш пра сямейныя святы?

– Ці молішся за сваю сям’ю?

Прапановы пастаноў:

– Маліся за сваю сям’ю, выберы малітву,  каторую
будзеш зааўсёды адпраўляць у гэтай інтэнцыі.

– Замяні сваю маму ў прыгатаванні ежы, прасаванні
бялізны, іншых хатніх справах.

– Знайдзі час на размову з членам сваёй сям’і

– Прыгатуй абед для сваёй сям’і

Бацькаўшчына
               «Аддайце кожнаму тое, што яму

належыць:

                        Каму падатак – таму падатак,

                                     Каму  мыта - мыту;    

                                            Каму  страх - страх;                                  

                                 Каму гонар – таму гонар.»

                            (Рым. 13, 7)

                                   «Усё мне перададзена Айцом
маім.»

                                                              (Мц 11,  27)    

Айчына як і маленькая радзіма. Гэтак сама як тата і
мама,  радзіма  вучыць  нас  пэўным каштоўнасцям.  Яна  –
спадчына, якая фарміруе нашу асобу.

Айчына  гэта  спадчына  і  разам  з  тым—гэта
наяўная  маёмасць,  якая  вынікае  з  гэтай  спадчыны,  у
тым ліку таксама землі, тэрыторыя, але яшчэ больш
—каштоўнасці  і  духоўная  сутнасць,  якія  складаюць
культуру дадзенага народа.

Ян Павел II “Памяць і самасвядомасць”

З гэтага вынікае мой абавязак перад Айчынай, якія я
сплачваю сваім патрыятызмам.

Каб паглыбіць сваё разуменне радзімы, адкажы
на    некаторыя пытанні : 

– Як ты разумееш патрыятызм?

– Як яго можна рэалізаваць у сучасным свеце?

–  У  які  спосаб  можна  яго  рэалізаваць,  калі  сёння
няма патрэбы           аддаваць жыццё “на барыкадах”?

З чаго пачынаць?

Найперш,  не  будзь  абыякавай.  Трэба  ўсведамляць
сабе,  што  тваё  служэнне,  твая  праца  і  тваё  асабістае

пакліканне,  маюць  сэнс  і  вельмі  вялікую  вартасць  для
ўсяго  грамадства,   для  нашай зямлі.  Кожны адказвае  за
свой  невялічкі  “кавалачак  фронту”  і  дзякуючы  гэтаму
служыць радзіме,  сваёй супольнасці  і  ўсяму грамадству.
Тое,  што  ты  не  палітык,  не  значыць,  што  можаш
заставацца  пасіўным.  Праявай  свядомага  патрыятызму
можа быць праца на сваёй радзіме,  для яе дабра,  замест
клопату  аб  выяздзе  за  мяжу,  каб  атрымаць  асабістую
карысць. 

Катэхізіс  Каталіцкага  Касцёла  так  гаворыць  пра
нашы  абавязкі  перад  Айчынай:  “Грамадзяне  павінны,
наколькі  можна,  удзельнічаць  у  публічным  жыцці.
Спосабы  ўдзелу  будуць  адрознівацца  ў  залежнасці  ад
краю і культуры. Пашаны заслугоўваюць тыя народы, у
якіх грамадзяне ўдзельнічаюць у публічных справах, ва
ўмовах сапраўднай  свабоды”.

Прапановы пастаноў: 

– Найважнейшай будзе твая малітва за свой край і
свой народ: за тых, хто ў нашай краіне прымае рашэнні, ад
каго залежыць лёс людзей.

–  Істотным  з’яўляецца  зацікаўленасць  у  справах
публічных. Не трэба чытаць штодзённа пяці газет. Можна
распачаць з добрага штотыднёвіка. Распытайся ў людзей
вопытных  і  сталых,  якіх  паважаеш,  пра  палітычныя
часопісы,  якія  варта  чытаць.  Дзякуючы  гэтаму  ,зможаш

арыентавацца ў падзеях,  якія адбываюцца ў Беларусі і  ў
свеце.

–  Вельмі  важным  таксама  будзе  асабістае
пакліканне.  Сам  скаўтынг  –  гэты  дасканалы  прыклад
выхавання маладых людзей. Гэта можа быць твой удзел у
справах  мясцовай  супольнасці  –  дапамога  сяброўкам  у
школе,дапамога  дзецям  з  цяжкіх  сем  ‘яў,  дапамога
старэйшым асобам. Існуе шэраг таварыстваў і фундацый,
якія займаюцца такімі справамі. Калі ў тваёй мясцовасці
няма такіх арганізацый, то, калі табе будзе 18 год, зможаш
сама іх стварыць – для гэтага не трэба шмат людзей. Для
стварэння  фундацыі  –  3  чалавекі,  для  стварэння
таварыства – 15 чалавек. А калі гэта не магчыма, то сама
можаш  зрабць  столькі,  колькі  можаш.  Навокал  жыве
мноства  людей,  якія  патрабуюць  дапамогі  і  адначасова
шмат спосабаў ім дапамагчы. Калі толькі хочаш, то праца
будзе.

– Вельмі важным есць вывучэнне свайго краю, яго
гісторыі, здабыткаў, вывучэнне гісторыі Беларусі.

–  Добрае  выкананне  штодзённых  абавязкаў  –  гэта
таксама твая праца на гонар Айчыны. Між іншым, вучоба і
тое,  як  да  гэтага  падыходзіш,  як  адказна  яе  выконваеш.
Беларусь  патрабуе  адукаваных  людзей,  бо  калі  хочаш
зрабіць  штосьці  для  сваёй  радзімы,  мусіш  добра
выконваць тое,  што  робіш,  быць  прафесіяналам у  сваёй

справе.  Так,  каб  хрысціянскія  каштоўнасці  праз  сваю
работу,  свае  ўчынкі  перадаваць  сучаснаму  свету.  Бо  ты
паклікана да таго,  каб ўжо тут на зямлі будаваць Божае
Валадарства.

       Гэта тваё заданне як грамадзяніна –
хрысціяніна : 

      спрычыніцца да таго, каб любоў і свабода
Езуса Хрыста пранікла ва ўсе праявы грамадскага

жыцця : культуру, працу, адпачынак, сямейнае жыццё і
жыццё супольнасці. 

             Св. Хосе Марыя Эскрыва

Праца
Спачатку разгледзім наступныя справы : 

– З чым асацыіруецца для цябе слова “праца”?

–  Што  ў  тваім  жыцці  ты  акрэсліла  б  як  працу?
Прафесію,  вучобу?  Дапамогу  ў  доме?  Валанцёрства?
Скаўтынг?

– Ці маеш у сваім асяроддзі асобу, пра якую можаш
сказаць, што яна добра выконвае сваю працу?

–  Можа,  гэта  твае  бацькі,  настаўнікі,  тэхнічка  са
школы, бабуля, сяброўка, шэф каманы, ксёндз – пробашч,
пачтальён? Ці з’яўлюцца яны прыкладам для цябе ў тваёй
працы, ці паважаеш і цэніш іх працу?

37



– Што значыць” укладаць сэрца” ў сваю працу?

–  Як  ты  ставішся  да  сваёй  працы,  вучобы?  Як  яе
выконваеш?

–  Ці  часта  адкладваеш  штосьці  на  “заўтра”?  Ці
плануеш свой дзень?

– Як адпачываеш? Як выкарыстоўваеш вольны час?

– Ці згаджаешся са сцверджаннем, што праца – гэта
таксама малітва? Чаму?

Запішы свае адказы. Падзяліся сваімі разважаннямі з
шэфам.

У вачах Бога кожны занятак сам па сабе не ёсць
ані вялікім, ані малым. Каштоўнасць яму надае любоў, з
якой ты яго выконваеш.

                                  Св. Хосе Марыя Эскрыва

Працаваць  многа  і  працаваць  доўга.  Клапаціцца
пра дробязі.  Закончыць з такім самым энтузіязмам, з
якім пачынаў,  кіравацца не людскімі  думкамі,  а  тым,
што  працуеш  для  Бога.  Кожнае  намаганне,  бы
складаеш Пану Богу ахвяру Абеля, тое, што найлепшае,
для Яго!

                      Св. Хосе Марыя Экскрыва

Ужо  ў  пачатку  Бог  стварыў  чалавека,  каб  ён
працаваў. Праца патрэбна кожнаму чалавеку. Гэта адно з
першых яго заданняў.

Тое,  як  уплывае  на  нас  праца,  больш  важнае  за
іншыя вынікі працы, і гэты ўплыў залежыць непасрэдна ад
нас, а не ад самой працы. Наш Пан доўгі час утрымліваў
сябе  з  працы  сваіх  рук,  быў  звычайным  цесляром  і
паказваў гэтым, што занятак не сведчыць пра маральную
якасць  чалавека.  Чалавек  можа  надаць  вартасць  кожнай
працы,  толькі  тады  гэта  зробіць  яго  падобным  да
Стварыцеля.

Прафесійны занятак,   вучоба  ў  школе,   выхаванне
сваіх дзяцей – усё гэта праца. І думаць пра гэта трэба не як
пра абавязак, а як пра ўзнёслае заданне, якое ў рэшце рэшт
прывядзе нас да Бога.

Час  нашага  жыцця  абмежаваны.  Тое,  што  ў   ім
робім, застаецца запісаным у кнізе жыцця.  Кожны з нас
мае  такую  непаўторную  кнігу,  якую  ў  канцы  жыцця
пакладзе да ног Пана Бога. Тое, што будзе напісана ў ей,
залежыць у гэты момант ад цябе і ад таго, як выконваеш
волю  Бога.  А  Яго  воля  –  гэта  і  твая  добрая  праца,
служэнне іншым, разумнае выкарыстанне часу.

У  цяперашняй  культуры  і  ў  гонцы,  якая  ей
спадарожнічае, стала модным рабіць як мага больш спраў,

39



працаваць  увесь  час.  Для  гэтага  шмат  падстаў.  Адны
тлумачаць  гэта  неабходнасцю  ўтрымання  сям’і,  іншыя
прагнуць быць самымі багатымі, іншых падштурхоўваюць
амбіцыі.  Ёсць  такія,  якія  працуюць  аднастайна,  бо  так
трэба, бо так робяць усе. Аднак  часта працуюць дрэнна,
неахвотна,  унікаюць таго,  што больш складана,  а  гэтым
самым абцяжарваюць асяроддзе, у якім працуюць. 

Задумаемся, ці мае такая праца сэнс. У адных працы
зашмат,  і  яна  становіцца  мэтай  усяго  жыцця,  а  іншыя
прымаюць яе як кару. А ты?

Задумайся  над  сэнсам  сваёй  вучобы,  выкананнем
абавязкаў  у  скаўтынгу,  і  тады  лягчэй  будзе  трымацца
сваёй дарогі і бачыць яе мэту. Гэта праўда, што праца –
гэта дзейнасць, дзякуючы якой мы жывём і ўтрымліваем
самі сябе. Яна ёсць нашым укладам у жыццё грамадства.
Яна з’яўляецца нашым служэннем іншым людзям. Праца
паказвае,  якія  мы,  які  наш характар,  наша асоба.  Аднак
самым важным ёсць тое, што ў працы праяўляецца наша
любоў да Бога. Гэта Бога мы павінны знаходзіць у нашай
дзейнасці,  у  нашай  працы,  у  нашай  навуцы.  Служачы
іншым, служым Богу, спадзяёмся на Яго,наследуем Яго і
выказваем нашу любоў да Яго.

   Наша мэта – Бог!

Усвядоміўшы гэта, табе будзе лягчэй працаваць, бо
ўбачыш сэнс працы.

Часта цяжка сядзець доўга над  кніжкай. Можа, не
любіш выносіць смецце. А што з подрыхтоўкай вандроўкі
пасля  тыдня  працы?  Але  калі  ўспомніш,  для  каго  гэта
робіш і ў цішыні сэрца прамовіш “ Божа, раблю гэта для
цябе”,  убачыш,  што  свае  заданні  будзеш  выконваць  з
большай  радасцю  .  Можаш  таксама  сваю  працу
перамяніць у малітву ў якой- небудзь інтэнцыі. “Божа, мне
так  не  хочацца  вучыць  урок,  але  мая  сяброўка  мае
сямейныя праблемы. Зраблю гэта для яе. А ты прымі маю
ахвяру  ў  яе  інтэнцыі”.  Гэта  прыносіць  сапраўдны  плён.
Твая вучоба прынясе двайную карысць!

Калі  мы   ведаем  мэту  сваёй  працы,  лягчэй  яе
распачаць. А калі яе распачынаеш, лягчэй будзе выканаць
яе талкова і да канца!

Памятай, што любоў праяўляецца праз учынкі. І гэта
яна  самай  маленькай  працы  надае  сэнс.  Калі  добра
выконваеш  сваю  працу,  гэта  прыносіць  дабро  іншым
людзям , а гэта і ёсць сэнс твайго выбару “быць у дарозе” :
служэнне іншым праз сваю працу.

Праз  працу  і  навуку  можаш  працаваць  над  сваім
характарам і цнотамі : змагацца з лянотай, засяроджвацца,
развіваць  здольнасці,  планаваць,  фарміраваць  сябе,
вучыцца. Праца дапамагае табе ўдасканальвацца.

Прапановы пастаноў:

ВУЧЫСЯ ПРАЦАВАЦЬ

Добра арганізуй свой час.

–  не марнуй часу перад тэлевізарам, кампьютарам,
праглядаючы  каляровыя    часопісы,  калі  запланавала
штосьці  зрабіць.  Вызнач  сабе  канкрэтны  час  на  такія
задавальненні.

– засяроджвайся на працы і не распыляй увагу;

– не бярыся за працу ў апошнюю хвіліну, бо зробіш
яе паспешліва і абы-як.

Ведай:

–  некаторыя  працуюць  лепш  раніцай,  іншыя  –
вечарам:

–  некаторыя  працуюць  пад  музыку,  а  іншыя  –  у
цішыні;

– за цяжкую працу лепш брацца, калі ты ў лепшай
форме.

Навучыся : 

– дахадзіць да сутнасці справы, добра рабіць запісы;

–  Не  працаваць  з  раніцы  да  вечара  (бо  атупееш і
будзеш дрэнна працаваць), заплануй сабе кароткія хвілінкі
адпачынку, а нават сну; можа, варта ў перапынку заняцца
хатнімі справамі.

Як ты павінна выконваць сваю працу?

Правадніца нічога не робіць напалову:

–  Сваю працу  выконвае  з  запалам,  нават  калі  яна
зацяжкая.

– Пад час працы паважай саму сябе, не гавары, што
не  ўмееш  чагосьці   зрабіць,  асабліва  калі  ведаеш,  што
справа ў гультайстве.

– Не спісвай на экзаменах, кантрольных, бо так ты
падманваеш саму сябе (згаджаешся на адзнаку, якую ты не
заслужыла),  свайго  настаўніка  (які  павінен  ведаць  твае
здольнасці, а не ўменне спісваць спісваць), сваіх бацькоў,
урэшце тых, якія ў цябе вераць. Спісваць – гэта грэх, бо
гэта подман, недахоп павагі, недахоп праўды аб адсутнасці
ведаў, аб сваім убостве інтэлектуальным.

Не забывай, што:

– праца фарміруе тваю асобу

– праз працу спрычыняешся да Божай справы

– праца дазволіць табе атрымаць добрую прафесію і
здабыць павагу ў будучым жыцці

ДУМАЙ ПРА БУДУЧЫНЮ

– Добра падумай! Падумай яшчэ пра тыя пакліканні,
якія ты адчуваеш у сабе. Памятай, што не заўсёды тое, што
ты  любіш  рабіць,  дапаможа  табе  атрымаць  прафесію.
Напрыклад, калі  ты любіш гісторыю і хочаш яе вывучаць,
падумай, што хутчэй за ўсё будзеш працаваць у школе.

–  Выбірай  з  усведамленнем,  што  не  зможаш
дасягнуць  усяго:  высокага  заробку  інжынера,  доўгіх
канікул настаўніка, задавальнення быць доктарам. Кожная
прафесія мае сваю карысць, але і свае цяжкасці, на якія ў
першы моман не заўсёды звяртаеш увагу.

– Будзь рэалісткай – выбірай  кірунак навучання не
толькі  згодна  з  тваімі  зацікаўленнямі,  але  і  адпаведна
сваім магчымасцям. Калі любіш звяроў, гэта не значыць,
што  павінна  вучыцца  на  ветэрынара,  бо  акрамя
замілавання звяркамі, патрэбна ведаць матэматыку, фізіку,
і таксама мець трываласць пры выглядзе крыві. З другога
боку не стаўся крытычна да сваіх магчымасцяў: выбірай
разумна,  але  з  усведамленнем,  што  існуе  накірунак,
згодны  з  тваімі  чаканнямі,  планамі,  які  дапаможа  табе
развівацца.

–  Напэўна,  ёсць  такія  накірункі  вучобы  і
прафесіі,якія  будуць  табе  падыходзіць,  але,  напрыклад,
будуць перашкаджаць у будучым спраўляцца з абавязкамі
мамы, жонкі. Трэба падумаць пра гэта.

ТВАЯ ХАТНЯЯ ПРАЦА

Не  будзь  фарфоравай  фігуркай,  да  якой  нельга
дакрануцца.  Не  жыві  ў  сваім  доме,  як  у  гасцініцы.
Уключайся ў дамашнюю працу не толькі тады, калі цябе
пра гэта папросяць. Навучыся бачыць справы, якія трэба
зрабіць, і выконвай іх з усмешкай.

ШАНУЙ ПРАЦУ ІНШЫХ

Ведаеш  ўжо  значэнне  працы  і  яе  вартасць,  таму
шануй працу іншых. Ці не паважаеш працу іншых людзей,
як не паважае яе той, хто пакідае брудныя сляды на чыста
вымытай падлозе. Паважай працу іншага  як у сваім доме,
так і ў грамадскіх месцах.

ВАЖНА!

– Падумай разам з шэфам ці ёсць штосьці ў тваёй
цяперашняй  працы  такое,  што  ты  хацела  б  памяняць,
прымі 2-3 пастановы па гэтай тэме.

– Памятай пра тое, што вучоба –гэта таксама праца.
Навучыся  ахвяраваць Богу сваю працу,  вучобу  ў самым
пачатку. Кароткія заклікі да Бога нададуць сэнс таму, што
робіш. Некаторым дапамагае абразік Езуса ці Маці Божай,
які ляжыць на рабочым стале і нагадвае пра сэнс працы.
Паспрабуй, можа і табе дапаможа.

–  У  сваім  асяроддзі  сярод  Святых,  герояў  ці
сучасных людзей знайдзі асобу, якую можна прадставіць
іншым  правадніцам,  як  узор  працаўніка.  Падумайце
супольна,  чаму  так  успрымаеце  гэту  асобу,  чым
захапляецеся  ў  ёй,  што  хочаце  пераняць.  А  можа,  гэта
хтосьці. каго можна запрасіць на сустрэчу.

– Праз нейкі час старайся дакладна спланаваць дзень
– можа стацца, што маеш часу нашмат больш і ўмееш яго
лепш выкарыстаць.

Служэнне
«Сёння прагнеш ісці яшчэ далей,

хочаш, каб вогнішча было тваім сімвалам, 

вандроўка – ладам жыцця, а служэнне -  дэвізам.

Хочаш жыць у камандзе, якая

дапаможа табе стаць правадніцай»

(абрад уступлення ў Каманду Маладых Правадніц)

Служэнне павінна стаць дэвізам!

З  радасцю  ідзеш  жоўтым  шляхам  самаранкі.
Напэўна, ужо не раз выконвала якоясьці служэнне і добра

ведаеш, што значыць прысвячаць дарагі табе час іншым,
рыхтуючы спатканні, прыбіраючысвятліцу,удзельнічаючы
ў розных акцыях ці скаўцкіх пачынаннях – і гэта заўсёды
бескарысна, часта нават без “дзякуй”...

Часамі  бывае  цяжка.  Другія  часта  здзіўляюцца,
навошта столькі  працуеш,  тым больш,  нічога  за  гэта  не
маеш? Але на самой справе- гэта вялікая радасць, радасць
з  таго,  што  даеш штосьці  бескарысна.  Гэта  прывычка  з
часамі  стане  навыкам.,  не  застанешся  абыякавай,  калі
бачыш,  што  хтосьці  мае  ў  табе  патрэбу,  сама  будзеш
шукаць людзей у патрэбе.

Выпрацўвай  у  сабе  такую  ўражлівасць,  такую
патрабавальнасць,  якая  дапаможа  падысці(  яшчэ
пакуль запытаюцца), і заўважыць тое, пра што хтосьці
саромеецца папрасіць.

Ці была сведкай якой – небудзь цэрымоніі, пад час
якой узнікла пытанне: “Якіх матэрыяльных выгод чакаеш
праз  гэта?”,  а  правадніца  адказала  з  упэўненасцю  і
радасцю ў голасе :  “Ніякіх.”? Пытайся ў самой сябе пра
гэта ўвесь час. Уставай раніцай і прамаўляй сабе і Пану
Богу ўголас : “Нічога не чакаю наўзаем”.

Можа  калісьці  чула,  як  хто  –  небудзь  пытаўся  ў
правадніцы,  колькі  заробіць  грошай  на  лагеры  са
скаўткамі? А яна з гонарам і з усмешкай адказала : “Нічога
не зраблю. Яшчэ далажу сваіх”.

Служэнне  непапулярнае.  Многіх  будзе  здзіўляць.
“Яшчэ  час  ад  часу  то  можна  дапамагчы,”  –  думаюць
людзі.Але праз 10 гадоў бегаць у форме, рабіць штосьці,
браць  адпачынак,  каб  паехаць  на  скаўцкі  лагер  ,   там
працаваць і нічога не зарабіць?

Падумай  над  гэтай  непапулярнасцю  служэння.
Падумай пра тое, чаго яна патрабуе ад цябе, але таксама і
пра тое, што дае табе. Звярні ўвагу, што служачы, добры
чалавек атрымлівае задавальнне, бо ведае, у небе яго чакае
вялікая ўзнагарода.

 Працуй  многа  для  іншых  у  бескарыслівым
служэнні,  і  не адзін раз,  але столькі,  колькі камусьці
трэба!

Калі  найцяжэй?  Тады,  калі  будзеш  стомлена,  калі
штосьці  раз  за  разам  не  атрымліваецца.  Калі  сесія  ў
інстытуце,  калі  знаёмая  з-паза  скаўтынгу  падрыхтавала
“канкурэнтную”  праграму...  Стаіш  перад  выбарам,  гэта
зразумела. Не раз заломваеш рукі.

Магчыма  ,нараджаюцца  думкі,  што  трэба  зрабіць
перапынак  і  адпачыць  ад  скаўтынгу.  Што  тады  рабіць?
Адпачыць ад служэння? Ці можна ад гэтага адпачыць, тым
больш  калі  знаходзішся  ў  дарозе,  а  на  кожнай  дарозе
знойдзеш  патрабуючага,  якога  трэба,  як  добраму
Самараніну,  узяць  на  рукі  і  занесці  да  бліжэйшай
гасцініцы, каб  перавязаць раны?

Працуй над сваім характарам:

Тады,  калі  найцяжэй,  найскладаней,  вазьмі  сябе  ў
рукі  і  выконвай  свае  абавязкі  да  канца,  з  усіх  сіл.
Магчыма, што не ўсё атрымаецца, што не выйдзе так, як
сама  сабе  запланавала.Але  ніхто  гэтага  ад  цябе  не
патрабуе.  Размова  ідзе  пра  вытрываласць!  Пра  тваю
гатоўнасць  да  служэння  і  пра  тое,  што  калі  ўжо  ўзяла
абавязак,  то  працуй  ад  усяго  сэрца  і  не  паддавайся
выпрабаванням лёсу.

Як  распазнаць  у  сабе  прычыны,  з-за  каторых
бярэшся служыць? Адным са спосабаў з’яўляецца ўкрытая
дзейнасць, такая, каб ніхто не бачыў і не мог пахваліць.
Можа  аказацца,  што  многае  рабіла  толькі  таму,  каб
спадабацца шэфам і цяжка зрабіць штосьці, што не стане
вядомым і ацэненым.

«Не будзь як крывадушнік ў сінагозе,  які  хваліцца,
што плаціць падатак.» (Параўнай з Мц. 6,2)

На  адным  са  скаўцкіх  выездаў  было  колькі
правадніц  для  дапамогі,  але  калі  рыхтавалася  поўнае
прыгод  падарожжа  ў  горы,  ніхто  не  захацеў  застацца  ў
лагеры.  Усіх  чакала  незвычайная  прыгода.”  Хто
застанецца  ў  лагеры?”  –  узнікала  раз  за  разам пытанне.
Паднялася  правадніца  і  голасна  сказала  :  “Служэнне!
Застаюся!”

“Якой матэрыяльнай карысці чакалі?” – добра было
б запытацца ў тых, што прыехалі дапамагаць, але ніхто не
захацеў з радасцю служыць, бо былі цікавейшыя заняткі.

Аналізуй сваё сэрца і  адкрывай прычыны, паводле
якіх пераадольваеш цяжкасці! Ці адназначна служыш. каб
устанавіць Божае Валадарства  ў сваім жыцці і  ў  свеце,
каторы цябе акаляе?

Няхай служэнне будзе радасным! Няхай гэта будзе
дадатковай прычынай для асвячэння штодзённасці.

Абавязкі правадніцы пачынаюцца дома!

Гэта першы прыпынак, дзе павінна служыць.

Скаўтынг – гэта не тое месца, дзе толькі выключна
служыш. Сярод  скаўтак у  форме лягчэй  служыць ,  чым
дапамагчы дома сястры ці брату. Падумай, як дапамагаеш
бліжэйшаму. Ці не бывае часам так, што занятая рознымі
справам,  забываеш  пра  тых,  хто  побач?  Няхай  бацькі  і
сям’я бачаць, што служэнне – гэта твой дэвіз не толькі пад
час  сходаў.  А  можа,  так  стамляешся,  працуючы  на
карысць іншых, што павінна спыніцца і проста пасядзець
са  сваей  сям’ёй?  Час  ,які  ахвяруеш  найбліжэйшым,
таксама  служэнне.  Зрэдку  не  трэба  нічога  рабіць,  трэба
толькі быць.

Будзь  кампетэнтным  і  падрыхтаваным
памочнікам!

Калі  пастанавіла  аказаць  першую  дапамогу  ў
здарэнні, то толькі таму, што ведаеш, як гэта зрабіць, бо
прайшла курс першай дапамогі. Таксама павінна быць і з
іншымі  справамі.  Калі  вырашаеш,  чым  займацца,  то
атрымай  спачатку  веды  пра  гэта.  Дапамагай  свядома  і
разважліва. 

Такім чынам падыходзім да чарговай вельмі важнай
справы  –  тваёй  прафесіі.  Вучышся?  Паступаеш?  Якую
прафесію выбрала? У які спосаб можаш праз прафесійную
дзейнасць  дапамагаць  іншым?  Ці  маеш  перад  сабой
малюнак свайго прафесійнага жыцця?

Калі адкрываеш сваё сэрца для іншых, то нават, калі
будзеш  сядзець  за  сталом,  заўсёды  знойдзецца  хтосьці,
каму праз  сваю працу зможаш служыць -   бескарысліва
дапамагаць, даваць парады, штосьці падказаць. Рыхтуйся з
усіх сіл. Няхай не бракуе табе часу ў здабыванні ведаў – у
будучым  гэта  прынясе  плён:  камусьці  калісьці  будзе
патрэбны  твой  прафесіяналізм.  Навучанне  ў  школе  ці
інстытуце  пазней  зможаш  выкарыстаць  у  штодзённай
дапамозе іншым.

Нарэшце  яшчэ  адно  :  не  ўзвялічвай  сябе  і  сваёй
дапамогі.  Будзь далікатнай  і  пяшчотнай.  Нічога не рабі

52



праз  сілу.  Не  павінна  ўсіх  “ашчаслівіць”  сваёй
ахвярнасцю.  Такая не-  глыбокая  ліслівасць не  дапаможа
нікому.

Спачатку  стаў  перад  сабой  мэту  ўсіх  сваіх
намаганняў!

Гэта не ўменні і не значкі, якія ты прымацоўваеш да
формы. Пан Бог разлічыцца з  намі за  ўсе нашы ўчынкі.
Пачынаючы справу, разважай пра яе ў кантэксце волі Пана
Бога.  Яму  належыць  першае  месца  ў  тваім  служэнні.
Давярай  Яму  свае  планы  і  прынятыя  рашэнні,  каб
пераканацца, што ідзеш правільнай дарогай.

Узаемаадносіны
Узаемаадносіны адбываюцца тады, калі дзве асобы

паразумеліся  паміж  сабой,падзяліліся  сваімі
думкамі,іншай інфармацыяй.

Узаемаадносіны  могуть  быць  двух  відаў:
вербальнымі і невербальнымі.

Вербальныя ўзаемаадносіны

Усведамляй, што сказанае сведчыць пра цябе. Нясі
адказнасць  за  свае  словы,  не  кідай  іх  на  вецер.  Калі
выбрала для сябе дарогу правадніцы, то спытайся ў сябе ,
ці тое , что гаворыш, сыходзіцца са стылем правадніцы? Ці
можа  хрысціянка  мець  такія  погляды  і  выказваць  іх

54



публічна?  Ці  згодна  гэта  з  навукай  Ксцёла,  да  якога  я
прыналежу?

Памятай пра сваю “чытэльнасць”. Не можаш быць.
як сцяжок на ветры і, дапасоўвацца да таго асяроддзя.  у
якім знаходзішся , без увагі на каштоўнасці. Будзь заўсёды
і ўсюды сабой.

Павінны  так  пераказаць  надпрыродную  праўду
пра  Хрыста,  такімі  словамі,  каб  вас  зразумеў
навакольны свет,каб гэта вестка пра Хрыста дайшла
да маладога пакалення.

Ян Павел II

Узаемаадносіны невербальныя

Спосаб, у які прыбіраешся, паводзіш сябе,  таксама
сведчаць  пра  цябе  На  падставе  тваіх  паводзін,  твайго
выгляду, тваёй жэстыкуляцыі можна шмат што пра цябе
сказаць.  Але  ці  гэта  інфармацыя,  якую  атрымліваюць
іншыя,табе падабаецца?

Памятай пра тое, што выглядам, паводзінамі таксама
можна  евангелізаваць!  А  наш  рух  кліча  нас  да
евангелізацыі.

Ты жанчына і павінна ўведамляць, які ўплыў маеш
на хлопцаў, як твае паводзіны могуць прывесці іх да грэху,

калі  не  кантралюеш сваіх  жэстаў,  адзення.  Падумай,  як
можаш ім дапамагчы, звяртай увагу на свае невербальныя
ўзаемаадносіны.

Не запальваюць святла і не ставяць пад пасудзіну,
але на свечніку, каб свяціла ўсім, хто ў доме.

Мц 5,15

Узаемаадносіны  –  гэта  дзяленне  пачуццямі,
эмоцыямі,  думкамі  з  другой  асобай.  Гэта  таксама
адкрытасць  на  другога  чалавека,  узрастанне,дзякуючы
яму,  і  дазвол  яму  на  ўзрастанне.  Гэта  наша  чалавечае
пакліканне:удзел у маім уласным збаўленні і ў збаўленні
майго брата; хвалебнае і неверагоднае пакліканне, да якога
кліча  нас  Бог,  пра  якое  гаворыць  нам  Кніга  быцця:
Нядобра,  каб  мужчына  жыў  адзін.  Узаемаадносіны
з’яўляюцца спосабам выражэння самога сябе, мастацтвам
перадачы ўласных думак праз слова, жэст,паводзіны.

Падумай:

– Ці ўсведамляеш, што твае паводзіны гавораць пра
цябе?Ці перадаеш тое , што хацела б?

– Ці не правакуеш сваім адзеннем хлопцаў?

–  Ці  клапоцішся  пра  прыгажосць  сваёй  мовы?  Ці
правільна размаўляеш па- беларуску?

– Ці ўмееш сябе паводзіць у розных сітуацыях? Ці
ведаеш,  што  твае  паводзіны,  адзенне  і  слоўнік  павінны
адпавядаць месцу і  часу,  а  таксама тым людзям,  з  якімі
будзеш размаўляць?

Прапановы пастаноў:

–  Перагледзь  свой  гардэроб.  Выкінь  убранне
закароткае, празрыстае, задужа адкрытае.

–  Можа  варта  падумаць  пра  малы  курс  этыкету.
Прачытай дапаможнік на гэту тэму.

– Кантралюй свае словы, мову.Памятай пра тое, што
прыстойнае  ўжыванне  беларускай  мовы  сведчыць  пра
цябе і есць элементам патрыятызму.

–  Адкрыйся  на  іншых!  Можа,  маеш  замала  ці
замнога  прыяцелеў  і  добра  было  б  іх  колькасць
паменшыць ці павялічыць.

– Усміхайся да людзей, якіх спатыкаеш на вуліцы, у
школе.

– Будзь ветлівай.

Культура
Слова “культура” паходзіць з лацінскай мовы. Коло,

колере-  гэта  значыць  даглядаць,а  культура-  гэта
ўзрастанне.

Пачыналася з догляду зямлі. 

Добры араты ведае, што значыць даглядаць зямлю,
ніхто ў цвярозым розуме не кіне зерне ў непадрыхтаваную
глебу,перш трэба зямлю падрыхтаваць.Існуе такі парадак,
калі  зямля  вельмі  цвёрдая,  яе  апрацоўваюць  дыскамі,
потым  аруць,  глыбей  ці  менш  глыбока,  барануюць,
унавожваюць і толькі тады ў належны час прыходзіць пара
сяўбы. Трэба звяртаць увагу таксама на якасць зерня!  Каб
зямля дала добры плён, трэба яе апрацаваць.

Яшчэ  Цыцэрон,  рымскі  юрыст,  прамоўца,
філосаф,які жыў у 1 ст.да Хрыста, заўважыў, што чалавек,
калі хоча сапраўды стаць чалавекам і разумець тое,  што
рымляне  называлі  гуманітас (чалавечнасць),  патрабуе
догляду,  значыць  культуры,  перад  усім  культуры  душы
(анімі культура).

Найперш,  культура-  гэта  звод  правілаў,  якія
дазваляюцьтваёй інтэлегентнасці і ўражлівасці ўзважваць
твае ўчынкі і твой густ.

Навошта культура?

– Не дазваляй сваёй душы ленавацца! Выхоўвай у
сабе  культуру,развівай  у  сабе  здольнасці,клапаціся  пра
свае таленты.

–  Жывеш  у  эпоху,  у  якую,  калі  толькі  захочаш,
можаш  выбраць  шмат  спосабаў  для  развіцця  сваёй
душы,інтэлегентнасці  і  ўражлівасці:  вартыя  кніжкі  і
фільмы, выставы, музеі, газеты, канцэрты, экскурсіі і т.п.

– Кожны з нас мае пэўныя здольнасці, якімі адарыў
нас  Бог.  Павінен  толькі  іх  у  сабе  знайсці  і  дазваляць
развівацца.  Як  гэта  зрабіць?  Бяры  ўдзел  у  майстэрнях,
наведвай выставы, будзь адкрытая на новыя заклікі. Будзь
пэўнай,  што  знойдзеш  штосьці  ў  сабе,  чым  зможыш
адарыць іншых.

Хрысціянскае  жыццё  павінна  абапірацца  на
радасць.

Малітва і  паэзія – гэта промні,  якія праходзяць
праз зачыненыя дзверы вечнасці.Трэба пільна іх збіраць.

                                          (Людвік Агуеттант)

Нашае жыццё напоўнена радасцю і шчасцем, калі
шчодра  дзелімся  сабой,  нашымі  талентамі  і
магчымасцямі ў служэнні бліжнім.

                                        (аўтар невядомы)

Падумай:

– Ці  стараешся  ў  вольны  час  адкрыць  у  сваім
атачэнні  культурныя  падзеі?   Столькі  адбываецца  вакол
нас,  шкада прапусціць цудоўную выставу ці  непаўторны
канцэрт.

– Ці ходзіш у кіно, на  цікавыя выставы, канцэрты,
замест ляжанне перад тэлевізарам?

– Ці адкрыта на розныя культурныя падзеі? Не будзь
вялікай спецыялісткай у адным накірунку і адначасова не
ігнаруй усе астатнія. Але памятай, што не варта хапацца за
ўсё  адразу,  бо  той,  хто  думае,  што  ведае  ўсё,  насамрэч
ведае не зашмат.

–  Ці  цікавішся  ты  гісторыяй  сваёй  сям’і?  Можа,
варта скласці свой радавод, паводле ўспамінаў дзядуляў,
фатаздымкаў і г.д.?

– Падумай, ці можаш сваімі зацікаўленнямі дзяліцца
з іншымі. Ці ведае твая сям’я, кола, сяброўкі тваё хобі?

– Ці прагнеш прыгажосці? Старайся акружыць сябе
прыгожымі рэчамі, музыкай і г.д.?

Прапановы пастаноў:

Музыка

– Навучыся новым спевам у коле.

–  Калі  гэта  магчыма,  час  ад  часу  хадзі  на  розныя
канцэрты.

– Пазнаёмся з класічнай музыкай”Кармэн”, ”Чатыры
пары года”, ”IX Сімфонія”.

Скульптура-жывапіс-архітэктура

–  Пастарайся пазнаёміцца з якім-небудзь артыстам,
яго   працай.

– Наведай музей у тваім горадзе, праглядзі цікавыя
выставы.

– Пазнаёмся са стылямі ў архітэктуры, гэта можна
выкарыстаць  практычна,напрыклад,  наведваючы  новае
месца з колам.

Тэатр-пантаміма-танец-кіно

–  Калі  ў  коле  будзе  якое-небудзь  тэатральнае
прадстаўленне, паўдзельнічай у ім ахотна.

– Ведай пра рэпертуар кіно і тэатра, выбірай толькі
вартыя.

Літаратура

– Чытай розныя кнігі

–  Ведай  найважнейшыя  накірункі  прыгожага
пісьменства.

Гісторыя і геаграфія

–  Знаёмся  з  гісторыяй  Беларусі,  твайго  рэгіёна,
напэўна, гэта прыдасца пры спатканні з людзьмі з разных
мясцін Беларусі ці з-за мяжы.

Навука і тэхніка

–  Не  будзь  з  ліку  тых.  хто  ўмеюць  уключаць
складаны інструмент, але не маюць ніякага паняцця, як ён
функцыянуе і для чаго служыць.

Прырода
Правадніца  жыве  на  ўлонні   прыроды.  Ці  можаш

сабе  ўявіць  падарожжа  па  загазаваным  горадзе  ці
спатканне,  якое  адбываецца  ў  цесным  памяшканні?
Жыццё кола цячэ найперш пад час падарожжаў, паходаў
за  горад,  спатканняў  на  ўлонні  прыроды.  Там  мы маем
магчымасць  адкрыць  прыгажосць  стварэння,
прыгледзецца да яго, жыць яго рытмам.

Прыгадай шосты пункт Права : „Cкаўтка бачыць у
прыродзе  стварэнне  Божае,  шануе  расліны  і  жывёл.”
Любіць расліны і жывёл-  гэта нішто іншае, як назіраць за
імі  ў  іх  натуральным  асяроддзі,  а  не  толькі  дзякуючы
кніжкам і фільмам. Зрабі сваім гэты пункт Права. Адкрый,

які  прыгожы   свет,  які  цябе  атачае.  Памятай,  што
пазнаючы свет, пазнаеш Яго Створцу.

Вучыся ад прыроды:

–  Пакоры: чалавек сам не дадумаўся б ні  да чаго!
Птушка стала ўзорам самалёта, акула ўзорам лодкі, а чым
з’яўляецца кампьютар у параўнанні з людскім розумам?

– Прастаты: насякомае, якое апыляе кветку, адлятае,
выканаўшы сваю ролю (таксама важную), з прастатою, без
пачуцця, што незаменная.

–  Цярплівасці:  прырода  не  спяшаецца!  Пройдзе
дзесятак гадоў, пакуль вырасце магутны дуб.

–  Вытрываласці:  пажар  пакідае  спусташэнне,  але
праз некалькі тыдняў пачынае адрастаць трава, вырастаць
новыя  расліны  і  дрэвы,  усё  паступова  адраджаецца,
выпускае парасткі.

–  Ініцыятыўнасці:  у  сухой,  неўрадлівай  зямлі
карэнне дрэў разрастаецца на   10-20 метраў, каб знайсці
ваду,  таксама  памяншаючы   колькасць  лісця,  якія
пакрываюцца ахоўным слоем, каб захаваць вільготнасць.
Ахоўная афарбоўка стасуецца да месца, у якім жыве звер.

–  Вернасці:  гэта  цудоўна,што  птушкі  вяртаюцца  ў
свой  край.  Падабаецца  таксама  вернасць  некаторых
птушак ці млекакормячых.

–  Моцнай  волі:  зерне,  якое  ўпала  нават  ў
непадрыхтаваную глебу, дасць з сябе столькі, колькі можа,
каб прарасці.

Гэта  ўсё  дапамагае  нам  праслаўляць  Створцу,  бо
прырода дае табе пачуццё прыгажосці і праўды, развівае ў
табе  здольнасць  кантэмпляцыі,  замілаванне  цішшу,
вызваляе  ўдзячнасць  да  Створцы,  наладжвае  кантакт  з
Богам.

Абараняй прыроду, бо яна – тварэнне Бога:

– клапаціся пра парадак.

– ашчаджай святло, ваду.

– збірай шкло, макулатуру, пластык.

– абмяжуй ужыванне пластыкавых пакетаў.

– старайся купляць натуральныя прадукты.

Чалавек не з’яуляецца ўладаром, але толькі кіруе.

                                    Ян Павел II

І  пра  вопратку  што  турбуецеся?Паглядзеце  на
лілеі польныя, як яны растуць: не працуюць, не прадуць.

                       Мц 6, 28

Бог  ёсць  радасць,  таму  перад  сваім  домам
выставіў сонца.

     Св. Францішак

Радавацца,рабіць  добро  і  дазволіць  вераб’ям
чырыкаць - гэта самая лепшая філасофія.

     Св. Ян Боска

Падумай:

– Ці праводзіш свой вольны час на ўлонні прыроды?
Калі жывеш ў горадзе, можаш схадзіць ў бліжэйшы парк,
каб там адпачыць, палюбавацца прыродай.

– Ці заўсёды беражэш расліны і жывёл? Клапаціся
пра чысціню месца, дзе знаходзішся, не пакідай пасля сабе
слядоў, якія знішчаюць навакольнае асяроддзе.

– Ці ашчаджаеш штодзённа святло і ваду?

– Ці раздзяляеш смецце?

– Ці стараешся спазнаць свет усімі сваімі пачуццямі?
Можаш  убачыць,  пачуць,  панюхаць,  дакрануцца...  Свет
цудоўны, адкрый яго.

Прапановы пастаноў:

– Замест паездкі ў аўтобусе, сядзь на веласіпед і едзь
на прагулку.  Па дарозе  абавязкова  адкрыеш сапраўдныя
цуды прыроды.

– Назірай за прыродай у падарожжы, лагеры, у лесе
ці  на  возеры.  Не  забудзь  фотаапарата,  калі  табе  будзе
сумна,  то  сузіранне фотаздымкаў,  якія  паказваюць веліч
Створцы,прынясе асалоду.

–  Не  смець!  Не  раскідвай  паперкі,  не  ламай,
асцярожна  дазіруй  ачышчальныя  сродкі,  асабліва  ў
падарожжы.

– Працуй на агародзе, у полі. Калі не маеш свайго
кавалка зямлі,  папрасі  бабулю ці  суседку,  каб пазычыла
кавалак  агарода.  Гэта  сапраўдная  радасць,  панюхаць
пасаджаныя  табой  цюльпаны  ці  прыправіць  спагеці
базылікам са свайго агарода?

–  Углядайся  ў  неба,  асабліва   ўночы.  Вучыся
распазнаваць сузор’і.

– Пазнавай сваё цела і змены, якія ў ім адбываюцца.
Чалавек – гэта частка прыроды!

–  Палюбі  натуральнасць.  Замест  таго,  каб
упакоўваць пакупкі ў 15 маленькіх пласцікавых пакецікаў,
хадзі  ў  магазін  са  сваёй  сумкай.  Купляй  натуральныя
прадукты,  звяртай  увагу  на  тое,  што  ясі.  Пазбягай
штучных фарбавальнікаў ,кансервантаў і г.д.

–  Выбірай  натуральнае  адзенне.  Шукай  адзенне  з
бавоўны, ільну, ядвабу і г.д.

Вольны час
Што для цябе вольны час?

Ці гэта час, каб жыць, адпачываць, расслабляцца? Ці
адрозніваецца ён як-небудзь ад штодзённасці? Ці абнаўляе
цябе  адпачынак?  А  можа,  ён  мучыць  цябе,  як  і
штодзённыя клопаты, якія мусіш выконваць ці – наадварот
– гэта для цябе аказія, каб паленавацца?

Вольны  час  –  гэта  вельмі  важна.  Заўважай  яго
каштоўнасць  і   выкарыстоўвай  з  карысцю.  Нельга
дапусціць,  каб  правадніца  ляжала  на  канапе  і  глядзела
бяздумна  тэлевізар!  Гэта  час,  які  павінна  добра
запланаваць,  вызначыць,  што  павінна  зрабіць.  Нават
вольны час нельга праводзіць спантанна!

Можаш прысвяціць вольны час на спатканне з тым,
каго даўно бачыла, на чытанне кніжкі, якую адкладала да
гэтай пары, на прачытанне старых газет, часопісаў, на сваё
хобі (спеў, танец, малюнак), навучанню чамусьці новаму,
напрыклад  вязанню,  гатаванню,  гафтаванню?  Можаш
спячы  торт  для  сваёй  сям’і.  Гэта  добры  час,  каб
размеркаваць працу над шэдэўрам ці слядамі агню.

Тое, як я праводжу свой вольны час, павінна стаць
для меня аказіяй, каб адкрыцца на свет. Шмат заняткаў у
школе ці пасля школы, ёсць прычынай думак аб сабе – аб
сваёй  адукацыі,  здольнасці,  уменнях.  Пастарайся  між
іншым  мець  яшчэ  якісьці  занятак,  які  дазволіць  табе
глянуць  у  бок  іншага  чалавека,  прыгожай  прыроды  ці
вартага мастацтва.

Выбірай  такія  заняткі,  якія  цябе  ўраўнаважаць,
узбагацяць, выхаваюць і будуць развіваць у табе пачуцці
дабра  і  прыгажосці.  Некаторыя  зацікаўленні  могуць
вывесці  нас  на  дрэнную  дарогу  і  зрабіць,  што  ў  нас
з’явіцца  пытанні  пра  іх  маральнасць,  чысціню.  Будзь
чуйнай і не дай сябе звесці. Сучасная цывілізацыя толькі
чакае, каб запоўніць твой вольны час тым, ад чаго потым
цяжка будзе пазбавіцца.

Відавочна  не  забаронена  забава,  але  ты  будзь
асцярожнай, умей знаходзіць меру. Не можаш лічыць сябе
мацнейшай,  чым  ёсць.  Кіно?  Тэатр?  Вечар  з  сябрамі?

Вельмі  добра.толькі  тое,  што  аглядаеш,   слухаеш  і
ўведваеш –  калі  прымаеш і  выбіраеш гэта  бескрытычна
або  няўважліва   –  можа  стаць  для  цябе  цяжарам  і
непакоіць.  А  не  заўсёды  зможаш  ацаніць,  напрыклад,
фільм  як  немаральны.  Добра  паразмаўляць  з  шэфам
вогнішча, з ксяндзом пра тое, што варта ўбачыць. Чытаць
разумныя рэцэнзіі, пытацца пра думку мудрых, паважаных
асоб. 

Гэта разумней, чым хадзіць у цемры і глядзець абы-
што.

Вольны час павінен быць падставай для спатканняў,
кантактаў з іншымі, то час для сяброў. Хочаш свой вольны
час  прысвяціць  для  прагляду  ТВ  або  сядзення  перад
камп’ютарам?  Памятай,  што  так  забаўляешся  толькі  ты
сама.

Не  забывай,  што  найлепш  адпачываць  у  цішы,  а
сучасны свет часта жыве ў шуме. Пакінь трошкі часу на
цішыню. Ціша, асабліва на ўлонні прыроды, вядзе цябе да
Бога.

Калі  ты  хочаш  бачыць  зашмат,  будзеш  многа
цярпець.

А калі я буду цярпець зашмат, то я буду дазваляць
на ўсё.

                                                       Св. Аўгуст

Важна, каб адпачынак не быў уцёкамі ў пустыню,
а каб быў напоўнены.

                Ян Павел II

Спытай сябе:

– Як выкарыстоўваеш свой час?

– Ці добра яго плануеш, а можа, жывеш хвілінай і
пастаянна дазваляеш сабе спантаннасць?

– Ці ты гаспадыня свайго часу?

–  Ці  марнуеш  час?  Колькі  яго  марнуеш  кожны
дзень?

– Ці развіваешся, адкрываешся на іншых,здабываеш
новыя ўменні?

Прапановы пастаноў:

– Сплануй сабе дзень і працуй паводле плану.

– Падумай, чаму хацела б навучыцца, як можаш гэта
зрабіць і калі.

–  Падумай,  ці  не  маеш  замнога  абавязкаў,  якія
могуць  прынесці  непарадак  у  тваё  жыццё.  Можа,  лепш

будзе адмовіццв ад нейкіх заняткаў, калі гэта магчыма, каб
з  недахопу  часу  усё,  што  будзеш  рабіць,  зробіш
недакладна, абы -як.

– Будзь сістэматычнай.

